
Medlem af Naalakkersuisut for Finanser og Indenrigsanliggender 
NAALAKKERSUISUT 

Inatsisartunut ilaasortaq 
Andreas Uldum, Demokraatit 
Imaani 

Sulinermut ilanngaat akileraartarnikkullu pissutsit allat pillugit § 37 naapertorlugu 
apeqqutigineqartunut akissutit 

Asasara Andreas Uldum, 

Sulinermut ilanngaat akileraartarnikkullu pissutsit allat pillugit apeqqutigisannut qujanaq. 

Naalakkersuisut akileraartarnerup iluarsartuuteqqinnissaanut aamma pilersaaruteqar
put, tamannalumissaaq akissutigisanni takuneqarsinnaavoq. 

Apeqqut: 
1. 2012-imi Inatsisartut ukiakkut ataatsimiinneranni aalajangiisoqarpoq suli-nermut 

ilanngaatip eqqunnissaa pillugu Naalakkersuisut nassuiaasiussasut. Taamaale
reerpat nassuiaat Inatsisartunut ilaasortanut agguaanneqassaaq. Naalakker

suisut nassuiaatip qaqugu agguaanneqarnissaa naatsorsuutiginerlugu? 

Akissut 
Taamatut nassuiaateqartoqarnissaa pillugu aalajangiiffigisassatut siunnersuut taamanik
kut Inatsisartuusunit akuersisutigineqarpoq, taamatuttaaq siusinnerusukkut Naalakker

suisuusut iluarsaaqqinnissanik pilersaarutaat innersuussutigineqarlutik. 

Qinersisoqareermat Inatsisartut Naalakkersuisullu nutaat atuutilerput, taamaammallu 
iluarsaaqqinnissamik pilersaarutit nutaat maannakkut piareersarneqarlutik. Taamaam
mat Naalakkersuisut namminersortunik akileraarusiisarnerup peqqissaartumik nalilersor
lug u misissorneqarnissaa kissaatigaat. 2014-imi ukiakkut ataatsimiinnermi maannakkut 
akileraarusiisarnerup allanngortinneqarnissaanik nassuiaat saqqummiunneqassasoq 

naatsorsuutigineqarpoq. 

Apeqqutit 2-6: 
2. Naalakkersuisut naatsorsuusioqquneqarput takutillugu sulinermut ilan-ngaat 

tusind koruuninik X-nik annertussusilik eqqunneqassappat tam anna Nunap 
Karsianut qanoq akeqassanersoq? Kissaatigaara akissut kisitsistigut ta

kussutissianngorlugu suliarineqassasoq, taamaasilluni takuneqarsinnaaqqullugu 
Nunap Karsianut annaasaq qanoq annertutigissanersoq ilanngaat 1000 
koruuniungaangat qummut 20.000 koruunit angullugit. 

3. Isertitanut akileraarutip procentpointimik ataatsimik appartinneqarneri tamaasa 
tamanna landskarsimut qanoq akeqassava? 

4. Landskarsi qanoq i1uanaaruteqassava sulisartut peqatigiiffiinut akiliutip i1an
ngaatigineqartarnera peerneqartuuppat? 

5. Landskarsi qanoq i1uanaaruteqassava inummut i1anngaat 1000 koruuninik ap
parneqaraangat aamma paarlattuanik landskarsi qanoq annaasaqartigissava 
inummut ilanngaat 1000 koruuninik qaffanneqangaat? 

6. Landskarsi qanoq i1uanaaruteqassagaluarpa i1anngaat naliginnaasoq 10.000 
koruuninik annersussusilik peerneqartuppat? 

Akissut: 

(Apeqqutit 2-miit 6-imut ataatsimoortillugit akissuteqarfigissavakka.) 

lIuarsaaqqinnissat ataatsimoortut tamarmiusut sulinermut ilanngaammik ilaqassappata 

nalilersorlugu misissorneqassaaq nunap karsianut annaasassat qanoq annertutigissa
nersut. 

Kisiannili sulinermut ilanngaat taannaannaanavianngilaq. Taamaammat nu nap karsianut 
innuttaasunullu aningaasartuutissat naatsorsorneqassapput, ilanngaatit akileraarutissal
lu ilanngaasikkat allanngortinnissaannut allanut peqatigitillugit. Tamakku pisartakkanik 
tapiissutinillu peqatigitillugu iluarsaaqqinnerit sunniutissaannut ataqatigiissinneqassap
put. 

Taamaammat Naalakkersuisut iluarsaaqqinnissat ataatsimoortut tamarmisut sulissuti
gaat, innuttaasunut akileraartarneq taamatullu pisartakkat tapiissutillu paasiuminarne

rulersinneqassammata. Akileraartarnermik i1uarsaaqqinnerup tamarmiusup ilaasa ataa
siakkaat soorlu ilanngaatissat assigiinngitsut akileraarutinilluunniit allanngortitsinerit su
liarineqarnissaat pissusissamisoornavianngilaq, tassami iluarsaaqqinnerup ilaani allani 
taamatuttaaq isertitaqartoqassammat, i1eqqaartoqarluni aningaasartuuteqarluniluunniit. 

lIuarsaaqqinnissat ataatsimoortut - taamatuttaaq akileraartarnermik allanngortitsinerit -
taamaammat ataatsimoortillugit isigineqassapput, nunatta aningaasaqarneranut tamar
miusumut taamatullu innuttaasut ataasiakkaat atugaasa naatsorsuutaannut sunik sun
niuteqassanersut ataatsimut paasisinnaajumallugit. 

Akileraartarnerup allanngortinneqarnissaanut atatillugu naatsorsukkat nassuiaallu apeq

qutigineqartut siusinnerusukkut taaneqareersutut 2014-imi ukiakkut ataatsimiinnissamut 
piareersimassasut naatsorsuutigineqarpoq. Naggasiullugu ilisimatitsissutigineqassaaq 
naatsorsuinerit annertuut, ajornakusoortut nukissartornartullu ataatsimut isigalugu pine
qarmata. 

Inussiarnersumik inuulluaqqusillunga 

